
Ru∙uta somirangna skang, Mariam 
minga Jihudi metra mechikona 
Gabriel sagreko Isol watataha.  
Ua una inaha, “Naa deko bagen 
aro uni bimungko Jisu mingna 
nanggen.  Chubatgipani de 

ine uko 
mingsinggen.  

Ua jringjrotna 
sason kagen.”



Aio inmanpile mechik sing∙aha, 
“Iara maidake ong∙gen?”  
“Anga darang me∙asako uikuja” 
Sagre Mariamna aganaha ua 
bi∙sa Isoloni re∙bagen.  
Mandenigitade 
pagipa dongjawa.   



Jamano sagre Mariamna aganaha 
uni barima Elizabethba 
bilsi re∙angahaoba bi∙sa
manenga.  Iaba, aio 
inmanani ong∙a.  Uni 
jamanan, Mariam 
Elizabethko grongna 
re∙angaha.  Uamang 
damsan Isolko 
demitelaha. 



Joseph minga mandeko bia 
ka∙na Mariam kupakgimin 
ong∙achim.  Mariam bi∙sa 
mann∙asienga ine ui∙eon 
Joseph duk ong∙aha.  
Saoba sakgipin 
mandesa uni 
pagipa ine ua 
chanchiachim.  



Jumango, Isolni sagre 
Josephna aganaha ua 
bi∙sa Isolni de.  Jisuko 
nirok simsakanio 
Mariamna Joseph 
dakchakna nangaha. 



Joseph ka∙dongaha aro Isolko maniaha.  Ua uni 
a∙songni niamkoba maniaha.  Gitalgipa niamni gimin, 
kajina gamnagita, Ua aro 
Mariam uamangni song 
Bethlehemona 
re∙angaha. 



Mariam bi∙sa manna 
somoi ong∙aha.  Indiba 

Joseph darangoba 
biapkon man∙jaha.  

Gimik nokan
gapaha. 



Bonkamao Joseph matchu nolko man∙aha.  Uanon, 
Jisu bisa atchiaha.  Uni magipa

uko chikongo donaha, jeon
matburungrangna

cha∙aniko
donronga. 



Sambao, tuenggipa mes jakrangko nirikgiparang 
chelchaka.  Isolni sagrerang mikkang 
pae nambegipa koborko uamangna 

aganaha. 



“Ia salo Daudni songjinmao nasimangna jokatgipa 
atchiaha jean Gitel Kristo.  Chikongo 

tuenggipa bi∙sako
nasimang nikgen.” 



Ranggitik, banga tengsugipa sa∙grerang ong∙kataha, 
Isolko mitelaha aro aganaha, “Chubatao 
Isolna rasong aro a∙gilsako namnika 

manderangna tomtoma.” 



Mes nirikgiparang tarake nolona 
re∙angaha.  Bi∙sako nikani jamano 
sa∙grerangni Jisunigimin agana kattako 
uamangni gronga sakantina aganaha. 



Sal sotbri jamano, Jerusalemona 
toromnokona Mariam aro Joseph 

Jisuko rimbaaha.  
Uano Simeon minga
mande, Bisana Isolko
mitelaha, aro Anna
butchuma, 
Gitelni
sakgipin 
nokkolba, 
mitelaha.



Sakgnian Jisu 
Isolni de ine u∙ia, 
jean ku∙rachakgipa 
jokatgipa.  Joseph 
do∙o mangniko 
hom on∙a.



Atchi gital bi∙sako 
Isolna pakwatani 
somoio, Ian Isolni 
niamo agana, kangal 
manderangni 
on∙na nangani 
ong∙a.



Adita somoirang 
jamano, Salaram 
a∙songoni senggipa 
manderangko 

dingtangmanchagipa 
aski Jerusalemona 
dilbaha.  Uamang sing∙aha, 
“Jihudirangni raja atchigipa 
bao?”  “Chinga uko olakkina ska.”



Seng∙gipa 
manderangni gimin 
Herod raja knaaha.  
Jajrenge, Jisuko 
basako uamang mana 
ua uamangko sing∙aha.  
Herod agana, “Angaba 
uko olakina ska,” Indiba 
ua tol∙engachim.  Herod 
Jisuko so∙otna 
sikaha. 



Ua aski Seng∙gipa Manderangko 
Mariam aro Josephni bi∙sa 
baksa donggipa nokona tik 
rimbaha.  Jasku dipane 
olakkie, songregipa Jisuna 
gamchatgipa sona aro 

similgipa 
on∙anirangko 
on∙a.   



Isol Senggipa manderangko
sriksrik noktangona
pilangchina mikrakataha.  
Herod ka∙onangbeaha.  
Jisuko nisina miksonge, ua
namgijagipa sason ka∙gipa

Bethlehemni
mea 

bi∙sarangko so∙otaha. 



Indiba Herod 
Isolni depanteko 
nisina man∙jaha.  
Jumangchi mikrakatako 
man∙e, Joseph Jisu aro 

Mariamko rime 
Egyptona 

naljokaniona 
re∙angaha. 



Herodni siani 
jamano Joseph 
Mariam aro Jisuko 
Egyptoniko 
rimbapila.

Galilee sagalni 
sambao, chonbegipa songjinma 
Nazaretho uamang songdongaha. 



Jisuni atchiani

Isolni kattarangni golpo, Sastro

nikna man∙gen

Mati 1-2, Luke 1-2

“Nangni kattarangko oatani seng∙ako on∙a.” 
Git 119:130



Bon∙aha



Sastro an∙chingko ong∙atgipa aro an∙tangko 
masiatna masigipa aiao inmangipa Isolni gimin janapa.

An∙ching namgijko dakaha ine Isol masia, jean pap ong∙a.  Papni 
dormahara sia ong∙a.  Indiba Isol an∙chingna inditan ka∙saaha, Ua 

an∙tangni saksakamkam de Jisuko chisolo sienba an∙chingni paprangna 
groko chotchina watataha.  Jisu tangchapilaha aro salgichi 

doangpilaha.  Naa Jisuko bebera∙ode aro pilak paprangko kema 
ka∙china molmolode Ua kema ka∙gen.  Ua nangona re∙bae nang baksa 

dongpagen aro na∙aba unbaksa jringjrotnan dongpagen.

Na∙a bebera∙genchimode iako Isolna aganbo.
Ka∙asara Jisu, na∙an ISol ong∙a ine anga bebera∙a, aro mande 
ong∙e chingni paprangna sikchakaha aro dao Na∙a tangpilaha.  

Ka∙sapae angni janggi tanganiona re∙bapabo aro angni paprangko 
kema ka∙pabo jedakode anga gital janggiko man∙gen aro salsao 
Nang baksa jringjrotna ong∙pana man∙gen.  Nangko manijringe 

aro nangni de ong∙e janggi tangna dakchakpabo.  Amen.

Sastroko salanti poraibo aro Isol baksa agangrikrongbo.
Johan 3:16

